TARIFAS ELÉCTRICAS2005. GRANDES CONSUMIDORES INDUSTRIAIS. EXPEDENTE COMISIÓN EUROPEA
1. Cuestión relevante para Galicia e para Europa.
 Falamos de 3.810,5 millóns de euros que, para por un elemento de referenza, é máis de 1/3 do orzamento da XG (aínda que non todos corresponden a empresas con localización en Galicia)
2. COMISIÓN EUROPEA. DG COMPETENCIA

Incoación expedente por axudas estatais incompatibles co Tratado UE (artigo 87), a través do sistema de tarifas reguladas, que benefician a:
· Grandes consumidores industriais (tarifa G4 e resto das tarifas industriais de alta tensión, sobre todo os grandes consumidores con subministro interrumpible)

· Empresas distribuidoras de electricidade.

As primeiras gozarían dunha ventaxa en relación coas tarifas de mercado que a Comisión estima, no caso das 5 empresas da tarifa G 4, entre 37,27 euros/ Mw e 47,27 euros/MW, en función de:

· A vantaxe va ligada ao consumo, de xeito que a maior consumo, maior vantaxe. Polo tanto, a vantaxe non é proporcional ao volume consumido (a tarifa todo incluído é inferior á mitade do compoñente exclusivamente enerxético do prezo no mercado liberalizado)

· As empresas que utilizan electricidade teñan vantaxe fronte aos que non utilizan esta fonte de enerxía para fabricar os mesmos produtos.

Polo tanto, a Comisión considera que se trata dunha medida selectiva, e que está financiada por medio dun recurso de carácter parafiscal (un recargo que abonan todos os consumidores que se benefician das tarifas reguladas ao longo de 14 anos, para compensar aos xeradores pola diferenza entre tarifa e costes de adquisición, máis altos), e polo tanto público; que ademáis, non beneficia especificamente a pequenas empresas..
Hai que suliñar, adicionalmente, que:

· A CE, a través da súa comisaria Nelly Kroes, está prestando unha atención especial ás condicións de concurrencia no mercado europeu de electricidade, coa adopción o 10/1/07 do coñecido como Paquete da Enerxía, que resume traballos emprendidos ao longo dos anos anteriores e conclúe que o degrao de competencia existente nos mercados enerxéticos europeus é insatisfactorio (interconexións entre sistemas nacionais, coordinación da xestión das redes de transporte, etc.) 

· Abríronse recentemente varios expedentes similares a outros países, con resultados diversos (a título de exemplo: exencións nas taxas enerxéticas consideradas compatibles coa normativa europea en Alemania, por formar parte consistente do sistema impositivo, mentras que atopa que as exencións de impostos en Francia, Irlanda e Italia para o fuel pesado utilizado na producción de alúmina son incompatibles nun 20% debido a que benefician na práctica a un único productor nun único sector….

· O procedemento está en marcha, non está concluído e a cifra indicada anteriormente é un máximo que debería ser repercutido nun número non determinado de empresas, consumidoras e distribuidoras. Desde instancias oficiais tense contestado aos requerimentos previos da Comisión Europea (Carta CE 27/7/06; solicitude de información adicional 9/11/06). Por outra parte o Consello Europeu ten manifestado a súa preocupación por estos expedentes.
3. POSICIÓN EN RELACIÓN COA ABERTURA DO EXPEDENTE

Consideramos que deben ser efectuadas contundentes alegacións, en colaboración coas empresas e outras administracións, na liña do que xa ten manifestada a Consellería e O Ministerio de Industria. Algúns argumentos que poderán ser utilizados:

· Non se trata dunha medida selectiva: todas as empresas están en condicións de beneficiarse, en función das súas características, das tarifas reguladas. A tarifa determínase de xeito obxectivo e transparente, e por lei.
· Difícilmente podería considerarse unha axuda pública. O déficit de ingresos, producido pola diferenza entre o valor real e o previsto en tarifa do prezo de mercado, foi cuberto pola empresas eléctricas conforme se iba producindo e a compensación, polo tanto, compre entendela como a devolución ás empresas eléctricas de catidades desembolsadas. O pago das actividades reguladas só serve para cubrir os gastos ocasionados pola actividade regulada: se o coste de adquisión de enerxía non é superior aos ingresos esto non se produce; se existe superávit, compensan déficit anteriores…
· O subministro eléctrico é un servizo esencial (xa non público), que debe ser garantido, ao tempo que se evita o abuso de posición dominante suscitado pola existencia dunha única rede, o que configura un monopolio natural. A regulación (intervención do estado) xustifícase pola unidade de rede e a interés público prevalente na garantía de subministro, sen distinción de consumidores. 

· Servizos que son prestados ao sistema eléctrico no seu conxunto: como é ben coñecido tanto a demanda, sobre todo, como a oferta de enerxía oscila ao longo do tempo, producíndose vales e picos que obrigan a unha xestión continuada dun sistema complexo. Nos momentos de maior demanda doméstica, as tarifas industriais de alta tensión máis económicas (G4 e ….) levan incorporado un compromiso de interrumpibilidade do subministro que permite casar oferta e demanda. Este “servizo” que as grandes empresas consumidoras prestan ao sistema ten un valor económico que debe ser tido en conta, permitindo unha menor oferta instalada e un uso máis eficiente do capital no sector. É máis, a existencia destes consumidores permite o desenvolvemento das industrias renovables, como a eólica, que tanto dependen das condicións climatolóxicas. Polo tanto, son un factor favorable á sostenibilidade. 
· Imposibilidade de utilizar a competencia: mercado español (ou ibérico) como illa enerxética, con dificultades de interconexión.
· ¿Os prezos utilizados pola CE para calcular as axudas son os adecuados? A verdade é que 
· Non semella que o prezo medio da electricidade do mercado libre sexa o adecuado para fixar o prezo de referenza para as grandes empresas consumidoras. O primeiro é un prezo marxinal e o segundo, polas características do seu proceso productivo, debería achegarse máis ao prezo medio: consumo predecible, compromiso de consumo a curto, medio e longo prazo, etc.

· Os costes de distribución, de xestión comercial e de transporte son unha parte relevante do coste total do sistema utilizado para calcular a tarifa eléctrica (algo así como o 25% do total en 2005). Pero estas grandes empresas industriais están situadas na proximidade de unidades productoras de electricidade, polo que transporte e distribución deben ter unha repercusión por KW moi baixa.
· ¿Cál sería o prezo para grandes consumidores nun mercado plenamente liberalizado, no que éstos poidesen facer valer a súa capacidade de negociación e as vantaxes do seu consumo: concentrado, próximo á xeración, regulable temporalmente, prestando servizos ao sistema que melloran a súa eficiencia,etc.? Esto, en todo caso, é o que a Comisión debería estar en condicións de calcular.
4. OUTRAS CONSIDERACIÓNS

· Necesidade dunha aproximación progresiva á liberalización das tarifas. A abertura dun mercado completamente regulado a un mercado esencialmente liberalizado debe producirse aplicando un criterio de prudencia e progresividade, para que de tempo á adaptación das estratexias e comportamentos dos axentes económicos implicados, máxime cando se trata de empresas cun uso moi intensivo da enerxía. 

· Os prezos desde 1997 a 2007  teñen evoluído do seguinte xeito: incremento dun 30,5% na industria e dun -1,24% na tarifa doméstica, concentrándose, é verdade, nos dous últimos anos o incremento (ao redor do 22% para a industria)

· Os prezos para a industria en España non son especialmente favorables no contexto europeu, situándose en media por riba de Grecia, Eslovenia, Polonia, Francia ou Letonia (ben é certo que mellor que Portugal, Alemania, R.Unido ou Italia)

5. A CUESTIÓN DE FONDO E O FUTURO

Cuestión de fondo: O mix enerxético español – e galego- é un mix costoso. Fronte á imaxe pública, Galicia é extremadamente dependente da importación de recursos enerxéticos, de fontes primarias de enerxía, que despois transformamos en, por exemplo, electricidade. A nosa evolución futura está basada en
· Aforro enerxético grazas a unha maior eficiencia

· Impulso ás enerxías renovables (eólica, biomasa e residuos, solar)

· Uso do gas (e posiblemente o carbón se conseguimos mellorar a tecnoloxía de transformación enerxética)

Este cenario pode garantir unha maior sostibilidade e unha menor dependencia enerxética do exterior, se conseguimos que as renovables de producción endóxena gañen cuota de mercado. Pero difícilmente poderán facernos competir en prezo con outros países que utilicen fontes de enerxía prácticamente ilimitadas e moito máis económicas (tanto os renovables- eólicas como o gas están na banda alta dos prezos). Por esa razón é tan importante, sabendo que a liberalización do mercado será unha realidade en poucos anos, crear un marco de xogo que permita ás grandes empresas industriais obter enerxía a longo prazo facendo valer as características do seu consumo e as vantaxes derivadas da concentración e a localización. En concreto desenvolvendo, como en Francia, contratos a longo prazo a prezo estable coas grandes distribuidoras. 
